Trebakuntza-mailak honako hauek dira:
a) Oinarrizkoa: lurreko eta aireko tratamenduetako (nekazaritzakoak ez direnak barne) langile laguntzaileentzat eta tratamendu horiek ustiategian bertan laguntzailerik gabe eta toxikoak, oso toxikoak edo hilgarriak diren produktu fitosanitarioak eta halako gasak sortzen dituzten produktu fitosanitarioak erabili gabe egiten dituzten nekazarientzat. Produktu fitosanitarioak erabiltzen dituzten banaketako laguntzaileentzat ere bada.
b) Aurreratua: lurreko tratamenduak (nekazaritzakoak ez direnak barne) egiten dituzten profesionalentzat eta tratamenduak aplikatzeko langile laguntzaileak erabiltzen dituzten nekazarientzat. Erabilera profesionaleko produktu fitosanitarioen salmentan zuzenean parte hartzen duten langileentzat ere bada. Trebakuntza honetan informazio egokia jasotzen da produktuen erabilerari buruz eta produktuek osasunerako eta ingurumenerako duten arriskuei buruz, eta arrisku horiek saihesteko jarraibideak ematen dira. Trebakuntza aurreratuak ez du gaitzen fumigatzailearen edo pilotu aplikatzailearen maila eskatzen duten tratamenduak egiteko (c) eta d) letretan zehazten dira).
c) Fumigatzailea: gas toxiko, oso toxiko edo hilgarriak diren produktu fitosanitarioen edo halako gasak sortzen dituzten produktu fitosanitarioen tratamenduak egiten dituzten aplikatzaileentzat. Fumigatzailearen txartela eskuratzeko, ezinbestekoa da aurretik oinarrizko trebakuntza edo trebakuntza aurreratua jasotzea, a) eta b) letretan zehazten denarekin bat etorriz.
d) Pilotu aplikatzailea: tratamendu fitosanitarioak airetik edo aireontziez egiten dituzten langileentzat. Nolanahi ere, aireontzietarako lizentziak emateko prozeduraren berariazko araudia ere bete beharko da.
